
Дяркъу, кӀиришиву – ци чӀун дунугу,
Хьхьувай шанавату бивзуну ттучӀан,
НахӀусса мазращал ттущал гъалгъа тӀий,
Инаявхха, нину, на хъуна увсса.

Ина ттухь учара кӀусса гьаз мадав,
Ина ттуй дикӀара мудан аьтӀийнна.
Ниттихъал бувмунил багьа бакъассар.
Оьрму лахъи бивуй, аьзизсса нинуй!

Агь, нинуй, ххира нинуй!
Ссавруннай чанна цӀукуй!
Акъассар дунъяллий вияр аьзизсса,
Ттул ххира аьзиз нинуй!

	 	 	 	 2017	ш.

Чупанов Чупан

Хъювхъиял школалул дуклаки оьрчӀал ччянива 
ниттихъан хас бувсса назмурду.



КIанттухгу щядиркIун,
Жу аьтIий буний,
Нину, ина дияв
КIану гьуркку тIий.

Ина чIарав дуний,
Паракьат хъанай,
Паракьатсса жущал
ТIуркIурду буллай.

Ххирасса дура ттун,
Аьзизсса нинуй!
Аьркинсса дура ттун,
Аьзизсса нинуй!

2017	ш.

Ттул ххирасса дадай,
Ттул яла ххуймур,
Ттул дарщу кьинирду
Чанна дуваймур.
Инара ттул дакIнин
Аргъ-ххаришиву,
Аьзизсса вил цIари
Ттул дакIнил тарггу.

Ккуру гьанссар шинну,
Хъунма хьунссара,
Ина пашман данмур
ТачIав къабанна.
Хъамакъабитанна
Бувсса захIматгу,
Зана банна вичIан
Ца тIутIал кацIгу.

«Шавкьирал	щаращи»	тIисса
ккурандалул	чIава	шаэр,	2024	ш.

Лабазанова Динара

Хизриев Махlаммад

«Дадай» увкусса мукъул
Бюхттулну баллалаву,
«Дадай» увкусса мукъул
Авурну пар тIутIаву!

Ххуйшиву, ххаллилшиву,
Дадай, му вил сиппатрал.

Чаннану пар тIутIаву,
Дадай, ми вил яруннил!

Дада шарда дакъаний,
Ва дуниял цIан лагай.
Дадай, ми вил яруннил
Хьхьурдура чанна дувай!

2017	ш.

Гъазиева Хамис

ттигъанну жул чIаххурайн 
бивзуна цIусса кулпат. ЧIявуя 
гайннал оьрчIругу. Хъуна-

хъунама арснан цIа дия Аьзиз. Га ия 
паракьатсса, хъинну хIал бавкьусса 
оьрчI. Ттун тачIав къабавссар ганал 
щин-бунугу гьужум бувну, цу-унугу 
нигьачIакIул увну, ягу щищалкIуй 
ивну. Амма жул махIлалул оьрчIру 
бивнува, талайнма, аь-къяналийнма 
бикIайва ялув кучалийсса 
оьрчIащал. Гайннал дянив 
лирчIмурдагу ци диркIссарив 
къакIула.

Ца кьини щала кучалийн 
ца лехха-личIаву дагьуна 
ялув махIлалул оьрчIал 
жула махIлалиясса 
МахIач атлай усса ур тIий. 
Кучалийцири оьрчIру 
ва душру леххаврий 
левчунма лавгуна. 
Гайннавух хьура нагу.

Мяйжаннугу, жул 
чIахху оьрчI 
МахIач лущал 
бия кIия-шама 
ялув кучалийсса 
оьрчIру биллай. 
Гай дакьил байсса, 
личIи байссагу цучIав 
акъая. Амма ххарину 
хъатругу ришлай, 
гайннах тамаша бувну 
бия лагма бавтIцири 
оьрчIру ва душру.

Гьай-гьай, кIия-шама 
оьрчIащал лаян шайссияв 
МахIачлуща. Га ия бурцIингума 
язухъ хьунну авттуну.

Сиянат Хlажиева

– Да, цаннащал кIия-шама иллай зун 
чув ккавкссар? Итира МахIач цува! – хIала 
увххуна Аьзиз.

– Ачу да инагу мунацIун иллан, юхсса 
ина нигьауслайвагу акъарав?! – ар-ар тIий 
хъян бивкIуна ялув махIлалул оьрчIру.

– На нигьа услай акъара, амма ттун 
зуйн хъат лаян дурну, кару чапал дан ччай 
дакъар, – лагьну увкуна Аьзизлул.

– КьаикIуча! Да, ванал къир-къир тIисса 
чIу зунгу баврив?! – куну, ар-ар тIий, къачча-
къаччайннасса хъяхъаву дурна ялув 
махIлалий ялапар хъанахъисса Ажулул. – 
На чапал даннахха вийх рирщуну ттулла 
марцIсса ка, – куну, ганал ца хъат рирщуна 
Аьзизлуйх.

Циняв оьрчIру махIатталну паракьатну 
авцIусса Аьзизлух буруглан бивкIуна.

– Ма, ца ттигу пишкаш даннача, – куну, 
Ажулул кIилчингу ка гьаз дурсса, Аьзизлул 
гассят хъап куну, ганал ка кIура даллан 
ивкIуна.

– Ттигу бурив учинсса?! Уча, вичIилий 
ура!

– Да, авлия, итадакьи ттул ка!..
– Авлия цумари? – хъиннура ганал ка 

кIура даян дурна. – На вихь цIухлай ура, 
цумари авлия?

– Навара, навара! – куна, кани-
вун дуллалисса къювулул ацIан 
къахъанахъисса Ажулул.

– Муна мукун! Цал ттигу ттун баярчан 
ва жул махIлалиясса ччитул оьрчIанмагу 
зарал биян бувну, кIулну икIу, на му вил 
нухьхьал бувцIусса бакI цила багьайкун 
кьутI банна! БувчIурив?

Ялув махIлалул оьрчIру махIатталну 
Ажулух бургавай, Аьзизлух я битавай, 
учинмур, бусанмур хъама бивтсса кунма, 
бавцIуну бия.

Аьзизлул Ажулул кагу итадаркьуну, 
ссихIгу къадурккун, шавай авчуна. 
ОьрчIругу, лахъну ихтилат дангу сикъаслай, 
цахьва циппа щурщурдай бия.

Мяйжаннугу, гания махъ кIивагу 
махIлалул оьрчIал дянив паракьатшиву 
дагьуна.

Пперха тӀий ца зунттуха
Мусил ккуручай бувккун
ХӀаллих ккуруй бавчуна
НякӀ-кьачӀасса ссурулух.
ОьрчӀисса яттил ттурзан
Шяравату дурккуна,
ОьрчӀал оьрчӀисса чӀурдал
ОьрчӀисса къур бувцӀуна.

Шамай ливчӀуна шаппа
Шанай нахӀу шанаву.
ЦучӀав акъая шава:
Ппу лавгун ия цулун,
Хъунмур ссу школалул
Ахъуву оьрчӀащал зун,
ЧӀивима уссу Шансу
Бярчру канаки буван,
Нинугу дия къурув,
Къуруйн каза бан ларгун.

Ккашил хьувкун, чантӀ куну,
Шамай шания бивзун,
Шанугу къалавкьуну,
Каругу къашюршуну,
ЛапӀ бивкӀуна кьурувун.

Мирза Давыдов

Ниттил бия кьабивтун
Нисирал буркив бувну.
Чурттурдайгу щябивкӀун,
Ца личӀулийн кьацӀ куна.

Га ссят лагма лавгуна
АьнакӀив, ганил оьрчӀру.
Ца хӀаясизсса оьрчӀал
Ца личӀулийн хъап куна.

Куннил куннища зехлай,
ХӀаятравух ппив хьуна,
Бушкъапгу ккуру ларгун,
Чурттулу кӀи дурцуна.

ЦӀана аьнакӀул оьрчӀру
Хханссия ттуплий буккулт,
Ца-ца чӀумал личӀурду
Къадагьайва щяврагу.

Дахьва дакӀнин багьуна
Цалагу, ниттил кунна,
Ккурч хӀала къадуршиву,
КӀирисса щинайх дакъа
Ккурчгу къалахьхьайшиву.

Щин дутӀлай кӀачливусса
ЦӀугу лещан дуруна,
ЧӀан ччурччусса кӀункӀургу
ХӀаятравун бувтуна.

Га ссят аьнакӀул оьрчӀру
Ккурччул лагма лавгуна.
Гайннул мюрщисса чурхру
Хханссия синттул ттупру.
Ккашилмасса Шамайгу
Ккашилнува ливчӀуна...

Ахттакьуннай къурату
Нину зана диркӀуна,
Хьумур цинма бувчӀайхту,
Ххаригу хьуну, куна:
– Щукру ва ттула душнин
Ккурчрагу дан лархьхьусса.

Къащи духӀан къахъанай,
АьтӀун бивкӀуна Шамай,
Лякьамур дия ганихь:
«Була, Шамай, буркив», – тӀий.

Ахттайннин кьянкьа дурна
Шамайл ккашищал ччалай,
Бажана ттукку кунна
Най дия чӀунгу хӀурхӀа.

Къачча-къаччай дунура
КӀачливу цIу дирхьуна,
Ччяни шагу шахьайсса
Ккурч лахьхьин кьаст дуруна.

Дяркъу щинайх лархьхьуна
ШагьналлачӀал иникӀма,
КӀама цӀилгу бивчуна
НахӀу дуван хъиннура.

КӀачливу цӀу лампа тӀий,
ЦӀарай кӀункӀур хъяр-хъяр тӀий,
Шамайгу ккурч шахьаннин
Кьуруву бия луглай
Шархьнагьлих – ккурччуй дишин.

Микку цӀудихьулува
Ччучрулул кьанкь рирщуна.
КӀункӀурдучӀан левчусса
Шамай нигьа бувсуна.

6 5/2026



Чинилул кIургулттуву
Дургьусса ца ккижлия,
Парх дикӀлай, чӀапӀив хьуну,
Хьуна гьалххасса къатӀа.

Ганий хьуна къупругу
ЧӀапӀивнияр чӀявусса,
Гайгу бия хъякуну
Ца кьини кӀюрххицӀунмай.
Хханссия цӀанакул га
Дирсса хъанакӀул къатӀа.

ТӀутӀай махӀаттал хьусса
Давдил ниттихь цӀувххуна:
– Жувагу шанай буна,
Къатлувугу цӀан дуна,
Щилли ва къатӀуй вайксса
ТӀутӀив хъяучин дурсса?

Ниттил куна: 
– Вай тӀутӀал
Яру кIюрххил тӀивтӀуссар.
Ми цири вил яругу,
КIюрх дуркӀукун, тӀивтӀуну...

Ахттакьуннай гай тӀутӀив
Къупаву ладиркӀуна,
Давдил ниттихь цӀувххуна:
– Дадай, цукунни туну,
Ттулми тӀивтӀуну буна,
ТӀутӀал яру лавкьусса?

ХӀалимну пишгу куну,
Ниттил жаваб дуллуна:
– Дяхтта зий-занай дурхмур
Шанан дикӀайссар хьхьурай,
Ччяни утту ивхьума
КӀюрххил ччяни изайссар,
КIюрххила кьатӀув увкнал
Чурх тазану бикӀайссар.

Шанан диркӀун дур тӀутӀив
Шяравун цӀан дуркӀукун,
Зунзул чаннащал цӀунил
Парх бикӀантӀиссар къупру.

Ттун чӀалай бурхха бувххун
Ми вил ххуйсса яругу,
Лакьлан ччай бурча, лавгун
Шанашу, арс, инагу...

КӀюрххила чантӀ увкусса
Давди хъювсул увккуна,
ЧӀявусса тӀутӀал къупру
Ххал хьуна щяв кьатӀ хьуну.

ХӀаятраву оьл ттизлай
Цала нину ляркъуна,
Иттавсса макьгу лихьлай,
Лавгун, чӀарав авцӀуна:

– Ва цири кIюрхгу дуркӀун,
Ттул яругу тӀивтӀуну.
Цанни тӀутӀив кьатӀ хьусса
Яругу къатӀивтӀунма?

Ниттил куна: 
– Аьрщарай
Цимурца хъунир шайссар,
Вила аму-дадагу
Та цири хъуннар хьуну?
Та диркӀун дур жагьилний
БацӀан бувсса ссурухӀи.

Хъунир хьуну, кьатӀ хьусса
ТӀутӀал пикри мабара,
КӀайннул кӀанттай чӀярусса
Цайми тӀутӀив хьунтӀиссар...

Меж бивкӀсса тӀутӀал къупру
Давдил щяту гьаз бувна,
Гайгу хъатлий бивхьуну,
Хъинну гьалак увккуна:

– Мяммал дадал бувсуна
Цакьнива ттухь ца магьа,
Инсантал жагьил байсса
ХӀикматсса гьивчуясса.

Гукунсса гьивч шайсса мурхь
ЧувчӀав къабивкӀссания,
ОьрчӀан гаксса ххирасса
Магьа къабикӀанссия.

Арийлла уккарчагу
Ва дунияллул лагма,
Лякъинна, хъуна шайхту,
Га мурхь гай гьивчру шайсса.

Гай гьивчругу бачӀинна
Циняв къарихъайх, къужрайх.
ЦучӀав къаикӀантӀиссар
Шяраву хъунав хьусса.

Амма язи бувгьуну
Яла чӀаврду ятӀулмур,
Яла хъунмамур, ххуймур,
Булунна ттулла дадан.

– Ва дунияллий яла ккаккан ххуймур 
зад ци дуривав? – куну бур Муслимлухь, 
цала багъравусса гьивчул мурхьиралу 
лякьа лавайгу агьну, бияврил ца чулуха 
кIяла лавгун, гамур чIав ятIул парх тIисса 
гьивчухгу уруглай Баширдул.

– Ттун кIулли ва щалагу дунияллий 
яла ххуймур зад ци дуссарив, 
– куну бур ана-анаварну 
Муслимлул.

– Буси туну.
– Бусарча вин къаччан 

къабикIанссарив?
– Хъисгу къабикIанссар.
– Тана та ттул дадари.
– Цанни вин та мукссара 

ххуйну чIалачIисса?
– Цан бикIави, ттула 

дада дунутIий.
– Ваппабай, му вил 

мукъул къудуршиву, – 
хъатлийх хъат рирщуну дур 
Баширдул. – Та вил ниттий 
цира ци ххуйшиву дурарч, вин 
мукун чIалансса? Ина яла вила 
буттаяр авур дусса, оьвхъусса, 
гьунар бусса адаминагу 
акъассар тIунссарахха.

– Гьай-гьайгу тIунна. Ттул 
мямма кунасса уссал усттар 
цама икIан къабюхъайссар. 
Танал лухIира-лухIисса, 
хъунира-хъунисса ссир-
ссирттай ганах урувгсса 
адамина дакI мяшну личIай. 
Цакьни инавагума ияв ттухь, 
хъунасса хьувкун вил мяммал 
куннасса ссирссиртту ританна 
тIий. Буси, туну, уссиявкьай, 
акъассияв?

Идрис Давыдов

– Угу уссияв, агу акъассияв. Вихь 
цIуххирча ва дунияллий яла ххуймур 
нинугу, ппугу вилми бусса бур, – кIири 
ивчуна Башир. – Ттул нину вил ниттияр 
ссал яларайсса дур?

– Вил нину оьккисса дур тIий акъарахха 
на. На ура ттула ниттия ва буттаяту 

 гъалгъа тIий. Ина буллусса суалданухьхьун 
тIайласса жаваб дуллай, – Муслим цавува 
цува ххари хьунуккива.

– Гьакссагу къатIайласса жаваб 
дуллунни ина. Му жавабрал жула 
муаьллимнал вин цила чулуха ца аьшгу 
ялув дирхьуну шамма бишинссия. Инания 
мурчIи хьуну акъара, ва жула шяравусса 
ниттихъахь ва буттахъахь ххуйну уругу.

– Да, дус, – утти Муслимлул хха-
ришиву ялунна лирчуна, – мурчIи хьуну 
акъатIийрахха на ттула мямма ва дада нияр 
ххуйсса цичIар ва дунияллий дакъассар 
тIутIисса. Инагу вай ттул яруннах уруглай 
ивкIссания ттухь мукун къаучинссия, 
муаьллимнащалгу рязи къахьунссияв.

Ххюра шин хьусса Сусаннан 
базаллувату ниттил щюллисса 
хъюрурду дирхьусса, някI бивщусса 
гьухъа лавсуна. Га гьухъа Сусаннай 
муксса бавкьуну бияхха, ттучаннай 
ккаккиялун дирхьусса ссихьу 
хханссия. Амма циванъяв къакIула 
Сусаннан га гьухъа къаххирая.

– Ттун кIяласса гьухъа ччай 
бур, – учайва.

Ца кьини ниттил га паракьат 
бан кунма:

– Бургула, дадал, ина му 
на лавсъсса гьухъа лахлаху, 
бух хьувкун на вин кIялассагу 
ласунна, – куна.

Аммарив гьухъамур я бух 
хъанай бакъая, я тIатIлай  бакъая.

Ца кьини нину лагьсса чIуний 
балайгу тIий, янна дуруххай 
машиналух щядиркIун цирив 
дурухлай дия. Ганин хIисав 
хьуна цинма къаххира гьухъагу 
хъачIрайх бувтун, къатлувух 
заназисса Сусанна. Ца чIумал га 
бакъа хьуна. Тамур къатлуву цила 
ссихьращал тIуркIу тIий бухьунссар 
тIисса пикри хьуну, нину цила 
дурухлу дуллай дия. 

Ца чIумал ганин тамур къатлувату: 
«Ма вин, вана укун», – тIисса Сусаннал 
чIу бавну, вичIи кIюла дуруна. Душния 
тайва махъру баллан бивкIукун, душ 
бусса къатлувун дурххуна. Духхайхтугу, 
махIатталну нузацIухра дарцIуна. 

Сусанна бия: «Ма вин, вана укунгу», – 
тIий хIисилттух някI гьухъа кьукьа-кьукьари 
буллай. Ниттийн ящайхту, канихьсса 
хIисилугу ттиликIрах ладиртун, Сусаннал 
куна:

– Дадай, дадай, шиккун дургу, винма 
ххирасса, ттун къаххирасса гьухъух. Ва 
тIавтIун бурча, дулу базаллувун ттун 
ххирасса кIяла гьухъа ласун.

10 5/2026



– Ци тӀар, дадай,
Ажарттал ттухь
КӀюрххила?
Эоь, эоь тӀий бурхха
Ми кӀюрххила?!
– Вихь шания
Изукьай тӀар,
Да, Дадаш!
Яла лажин

Юсуп Хаппалаев

Дирссуну тӀар,
Да, Дадаш!
КӀюрххилссагу
Дуркуну тӀар,
Да, Дадаш,
Да-да кумур
Дуллалу тӀар,
Да, Дадаш!

Хамил ччатӀ бан Хами
Бихьлай бия къур.
ЧӀирайсса ссят Камил
Дуллай ия къур.
Яла куна Хамил:
– Ургула, Камил,
Мурзусса бунагу
Та къуруллал къур,
Лап нацӀусса дикӀай
Тикку ххярхсса къур.
Хамин жаваб дуллай,
Камиллул куна:
– Туну ина ласи

Тай къуруллал къур,
Яла бува тайнний
Хамил ччатӀ бан къур.
На цила чӀун хьувкун
ЧӀирай ссят дав къур.
ОьрчӀру гьан ба ттущал
Ххал бан щюлли къур.

ул буссар хӀаят дуцӀинсса 
аьнакӀив, урдакру, къазру. Зун, 
оьрчӀрув, кӀулхьунссар цумурцагу 

рухӀ думур куннищал кув ччалан дикӀайсса, 
хӀатта аьнакӀив, ажартту. КӀулхьунссар 
инттухунмай, гъинттул аьнакӀал бикӀу, 
урдакирттал бикӀу, гьарца рухӀ дусса ущу-
щулгъилулгума оьрчӀру итабакьайшиву. 
Вана гьашинугу жул урдак къуртӀнийн 
багьуна, амма ганил лув бишинсса биялсса 
ккунукру бакъахьукун, жул дадал кӀива 
къазрал ккунукгу, ххюва урдакрал ккунукгу 
бивхьуну, къюллул кюругу бувну, урдак 
щябивтуна. 

Ца мукьцӀала гьантлува ца-цанних тӀий, 
хъахъира хъахъисса, ттюнгъасса урдакрал 
ххюва оьрчӀгу, гай кунна хъахъисса къазрал 
оьрчӀгу, ливчуна. Амма ца кьини кӀира 
урдакрал оьрчӀ щинал бувцӀусса тӀясравун 
дагьну, га ссят ливтӀуна. Цияхьур, цӀуну 
итадаркьусса урдакрал оьрчӀан щин 
дулунгума къабучӀисса бивкӀун бур, гай 
кьянкьа-кьурчӀи хьуннин. 

Мадара хӀал хьуна жул жунна ххирасса 
урдакрал ливтӀусса оьрчӀал ссукӀурай. 
Гай ливчӀми оьрчӀру жу яла канива щяв 
къабишайссия. Ккунук шавхьун, мюрш 
бувну булайссия, шагьнал лачӀал иникӀма 
атил дурну, къясру бувну, дичайссия. 

ОьрчӀру хъуни хьуна, гайннуяргу 
хъунмая цӀана къазрал оьрчӀ. Ганин га 
урдак цилла нину кунна чӀалан дикӀайва, 
хӀаятраву къазругу бунува, урдакрал 
хъири-хъирив бачайва. Урдакралгу, цилами 
оьрчӀащал архӀал маркӀачӀан чӀумал цила 
хъаттирдал лувн лякӀин байва га къазрал 
оьрчӀгу. 

Ссуттихунмай гай оьрчӀру лап хъуни 
хьуна, ниттияргу загълун хьуна. Амма ганил 
хъахъисса урдакрал оьрчӀру, утти лухӀи-
цӀансса урдакирттайн кӀура бавуна. Къаз 

Натали Хlажиева

тӀурча щалва кӀяласса бия. Бунугу 
цивппа хъунисса, га къаз ва урдакру 
кунния кув арх къабуцайва. Цинна ци 
дунугу дукансса дириярчан хӀаятраву, 
къаз оьвтӀунтӀиссия урдакирттайн цила 
куццуй гъуду-гъудугу тӀий. ЧӀявучин, цила 
къадуркуну, ганил цила къеппух гайннучӀан 
ларсунгума лагайва. Агар аьнакӀив, 
ажартту куннищал кув биллай бухьурчан, 
цила мазрай гъуду-гъудугу тӀий, гайннал 
дянивун бухлан бикӀайва, маслихӀат 
буллалисса кунма. 

Ца кьини жул ажаригу, чӀаххурал 
ажаригу куннищал кув биллай, эччурду 
оьттувух дурккун дия. Гай биллалисса 
цинма хӀисав шайхту къаз, заг-заг тӀий, 
гайннул дянивун бувххун, цила мазрай гъуд-
гъуд тӀун бивкӀуна, амма ажартту ганиягу 
арх бувцун, ялагу биллан бивкӀуна. Къаз 
гава куццуй гайннал хъирив левчун лавгун, 
дянив бувххуна. Гай букьан бан цищава 
къавхьукун, жулмур ажарттухлу 
бувккун, чӀаххурал ажарттуйн 
къеппа тӀун бивкӀуна. ХӀатти 
ция чӀаххурал ажари нигьа 
къабусан жул къазрая!

а вацIлуву ялапар хъанай бивкIун 
бур ца бюрхгу, ццацкIулугу. 
Гайннаяту арх бакъа ялапар 

хъанай бивкIун бур ца цулчIагу. Бюрх ва 
ццацкIулу бивкIун бур дустал. Цивппагу 
ца нуххуву ялапар хъанай бивкIун бур. 
ЦулчIа тIурча, цила малъоьншиврул 
гьарцаннан душманну чIалай бивкIун бур. 
Га мяшну бикIайсса бивкIун бур бюрххул 
ва ццацкIуллул дусшиврий, гайннал 
куннаха куннал дуллалисса аякьалий. Утти 
ганин дакIнин багьну бур гайннал дянивун 
рутан. Бансса макрурдах луглан бивкIун 
бур. Бюрх ва ццацкIулу куннаяту кув арх 
буцаннингу бавцIуну, цулчIа гъан хьуну бур 
ццацкIуллучIан.

– ЦцацкIулуй, ццунсса ххалаххал 
вацIай, вил ххуйшиву хIакьину, пар-пар 
тIий бурхха ми вил ххалаххив ляличIинува, 
уттулу бувккуну, аьгъу бувсса хханссар.

– Вай цIуну ливчумий ххалаххив 
бикIантIиссар. Ява, ЦулчIай, вайннул гьис 
гужну учайссар.

– Ягъар, ЦцацкIулуй, лажинни ина ттуйн 
вихшала дуллай бакъарав, нания вийсса 
язухърал аьтIийгума бикIара. Му вил бурхIая 
гьиву чан къашай. Бюрх буссар тийн тIанкI 
давай, шийн лахъавай, лихълай, хъирив 
хъанай, дуниял цинна къагьану занай. Ина, 
пакьир, тIурча, дуканмунил буруккинттарай 
луглай-занай, захIмат буллай.

– ЦулчIай, аькьлукар, хIиллардал бувцIу 
чантай, ина жул дянивун марутларда. Бюрх 
ттул яла хьхьичIунмур дусри. На дуснал 
цIаний жан дулун рязийссара. КIулну 

Милена Амирхlамзаева

(магьа)

бикIу, ттул дуснан ца зарал биян барчан, 
му вил бархI вай ттул ххалаххал ккутIари 
бантIишиву!

– Агь, вил аькьлу бавцунал къатта 
ччуччивуй! ВичIи дишара ва духIиндакъух! 
Цуппа ххирану, цийва аьтIий, аькьлу 
бусласисса ттухьхьун дуллайсса жуав ххал 
дара! Хъинни, ка бакьиннавча вицIун, – 
куну, магъгу палцI дурну, цулчIа лавгун бур. 
«БацIу, ЦцацкIулуй, на ттула аькьлулул 
чантай тIитIиннин». 

ЦулчIа бавчуну бур тти бюрххул хъирив. 
Най-най, ахиргу бюрххул хъирив лавну бур. 
Бюрх, цулчIа ххалшайхту, нигьа бусаврил, 
ливхъун бавчуну бур. 

– Бюрх, дири ликри, мурчал гьавас, ина 
ттуя нигьа бувсуннав ливхъун нанисса? На 
вичIан маслихIат ккакканъявхха бувкIсса. 
Лажинни, ца лахIзалийссавагу бацIу, на вин 
цичIав къабанна, ттула оьрчIал бакIрайн 
хъа буллай бура.

– Хъинни, амма ттучIан гъан машара 
туну.

– Къахьуннача, ссавур дува ца 
хIаллайсса.

– Бусласу, – куну бур бюрххул. 
«Малъоьн, ци макру бан ччай бурвав?»

– Ина шикку чил кьурувунгу бувххун, 
нигьал ва хьуллил дянив дуканмуних 
луглай, ЦцацкIулу тIурчан, пялутрал лувгу 
утту бивхьуну, оьрмулия хIаз ласлай. Агь, 
пакьир, ттун вий язухъгума хъанай бур. 

– На пакьир бакъара, ЦулчIай. На ттунна 
дукансса къурухра луглагисса. На щихачIав 
зий бакъарахха, так ттухава нава. Щукру 

кIа Заннайн, лихъан ликри, пикри бан бакI 
сагъну бурхха ттул ттигу. На щиярчIав 
оьккину ялапар хъанай бакъара, – 
куну, бюрх ливхъун лавгун бур.

«На зу мукун къудурну 
къабитанна», – пикри хьуну бур 
цулкIлун.

– Бюрх, вияр хьхьичIунсса 
ттул ва вацIлуву цукIуй акъар. 
Лажинни, ва жула чIаххурайсса 
ЦулкIлуя мугъаятну бикIу, – 
куну, ЦцацкIуллул бувсуну 
бур цичIанма ЦулчIа 
бувкIун, Бюрххуя бурухьлай 
бивкIшиву.

– Аман, ттул бунагь бакъасса дус, 
нагу буссияв вихь мура му дарс дишинна 

тIий. Щукру винма бувчIусса ЦулкIлул 
дакIниймур.

– Гьм… Ттун къакIулсса 
ЦулчIа буххурав та. Ттул 
ва вацIлуву ялапар хъанай 
цимигу шинни, гьарца 
жанаварданул хасиятгу ттун 
ххуйну кIулли. Ттуятува 
цучIав нигьа къаусайсса 
унугу, ттунгу кIулли ца 
инсаннаща бакъа, нажагьсса 

жанаварданущагума ттунма 
цичIав бан къашайсса.

5/2026 15



Муххал усттар ур МахIарам,
Махру дуллай ур аьраян.
Цайрагу дур духсса къутта,
Зузи байни дуссукъатта.

Ттяркь-ттяркьгу тIий кьютIилу,
Лурзи муххайн щай мютIийну,
МухIру, мирхьру ва чIиникIру
ЦIай-цIайтIи бунни цIанихну.

ХхуххутIивгу дур ххуку тIий,
Байл хъанай бур хьуллул ххутIив.
Хъурсул мицIгу муххай пар тIий,
Хъюву балчан мярчIан чIа тIий.

Булбул Оьмариева

Гъазали гъан шавугу,
ОьрчI аьтIутIаву ца шай:
Гъазали ур гьис уку,
Гьис уку цирча – бюру.
АьтIутIи унни Аьли,
Аьрзирай най ур Вали.
– Ци къел дував, вилларав?
Гьуя, ина баларав? –
Дяъвай дур Аьлил дада.
– Ци къел дував, вилларав?
ДачIу ритав? –
ТIий дур Валилмур дада.
ВаначIату най уна,
ТIайлабавцIуну Гьапи,
АьтIутIи бунни гагу,
КьюлтIну бувцIуну кьепи. 

Цивурасса ххуйшиву
Ххаралун мяш тIий чIалай,
Зунттал хъачIунттай ливккун,
Лага баргъ бур лагавай.
Кув зунттайн дахьра лаллай,
Кув ссурулун гьаз хъанай,
ЯтIул-пархтIи ттуруллив
ХIаллих дур бивгьуну най.
Щюллисса уртту-тIутIал
Гьухъагу чурххайн лавххун,
Лага бургъил ххютулу
Дигьалаглай дур гьанну.
Ухссавнил чулухату

Гьасулул дюхлу уф тIий,
Гьивчул мурхьирдал чIапIив
ХIаллицIух бур зурзу тIий.
Буллугъ лавсун нанисса
Оьллал хъуннасса газу
Оьммагьгу тIий дурххунни
Шяравун, кьюкьа дурну.
Гайннул накIлий яхьусса,
Зирангсса мюрщи оьрчIру
Левчунни оьллал хьхьичIун,
Тяхъа ккучунну дурну.

ивкӀун бур, къабивкӀун бур, къа-
бивкӀунгу цибанссия, ца ппу, нину ва 
ацӀра шинавусса душ бивкӀун бур ца 

шяраву ялапар хъанай. ДиркӀуну дур ганал 
щарсса. Ца-кӀира шин ларгун мукьах дуцин 
багьну бур цамур щарсса. Ганилгу бувну 
бур ца душ. Хъунма хъанан бивкӀун бур 
га душгу. ЦӀуну дурцусса щарсса дахчуну 
дур ласнахун, лув душ буккан ба къатлува, 
гьич га буну къадикӀанна тӀий.

«Му ци махъри, душ на чун экьибутави, 
ина авлия хьуну дурав?» – тӀун ивкӀун ур 
лас.

(Магьа)

ЧӀявусса ласнал бувсун бур, чанссавагу 
щарнин къабувчӀуну бур. Лавгун ур ппу 
душгу бувцуну вацӀлувун. Ца урттул 
кӀуриялугу бакӀрацӀ дирхьуну, га ахттая махъ 
шанан бивкӀун бур. Га шанан бикӀайхту, 
ппугу шавай лавгун ур.

– Тти дигьалагу, – куну бур щарссанихь,  – 
кьабитавча вацӀлуву бурцӀурдил букан, – 
куну.

ЧантӀ куну бур душ, вев-гьарай тӀун 
бивкӀун бур, «буттай!» тӀий. БувкӀун бур 
кӀичча ялавай барцӀ.

– Циван аьтӀий бура? – куну бур бурцӀил.
– Ина къабукан аьтӀий бура, – куну бур.
– Нания къабуканна, – куну бур, – кӀиха 

цуща най бур, кӀанил къабукарча.
Бавчуну бур кӀиха цуща. Ялагу аьтӀий 

бивкӀун бур душ.
– Ина циван аьтӀий бура? – куну бур 

цухьлул.
– Ина къабукан аьтIий бура, – куну бур 

душнил.

– Нания къабуканна, кӀиха КӀяла оьлил 
Изажа най дур, кӀанил къабукарча, – куну 
бур цухьлул.

ДуркӀун дур КӀяла оьлил Изажа.
– Циван аьтӀий бура, душ? – куну бур 

кӀанил.
– Ина къабукан нигьа бувсун аьтӀий 

бура, – куну бур душнил, хъиннува 
якьаману.

– На къабуканнача, ва ттул бурхӀайн 
лахъу, – куну бур ганил.

Лавхъун бур бурхӀайн.
– Бухху ттул вичӀилувун, – куну бур.

Бувххун бур душ вичӀилувун. 
Дарчуну дур Изажа шардай. Шардай 
духхаврищал, га душнил бакӀ щуну бур 
цила шаппасса мусил кӀарттувун. Ганил 

кӀизгу мусил ранг хьуну бур.
Га душ ацӀния ряхра 

шин хьуннин КӀяла оьлил 
ИзажачӀа ххуйну ялапар 
хъанай бивкӀун бур. Ца 
заманнай бавну бур 
паччахӀнал арснан 
КӀяла оьлил ИзажачӀа 
мусил кӀиз бусса душ 
бусса бур тӀий.

Ца кьини КӀяла оьлил 
Изажа: «Ява нуххула 
кьатӀув мабуккара»,  – 
куну, душний дюъгу 
дирхьуну, авли ларгун 
дур. Душ цуппалу бизар 
хъанай бивкӀун, къарил 
увкумунил ялтту бувчӀун, 
бувккун бур нуххул ялун. 
Му ппурттуву увкӀун ца 

ххуйсса жагьил чайгу 
бурттий, чӀарав авцӀуну ур.

– Бачу душ, лахъу чайн, 
инава ххассал баннача, – 
куну бур. 

Лавхъун ганал махъун, 
душ лавгун бур.

АцӀния мяйра шин хьуннингу 
авцIуну, паччахӀнал арснал га 

душ цанма бувцуну бур. Буслай 
бусан къахьунсса, бувсун къуртал 

къахьунсса хъатӀи бувну бур. Шан хъунил 
хъатӀи бувну бур, хъун бюрунттул дарвач 
бивщуну бур, ВацӀилу цӀарайх бувну бур, 
Хъун бярницӀух цӀу щуну дур.

Тти хавар ласунну буттал щарния. 
Ганин бавну бур цила лув душ паччахӀнал 
арснан бувцуну бур тӀий. Ганил дакӀнивун 
бала бувххун бур. Ласнахьгу цинма бавмур 
къабувсун, гьаттахун чӀатӀа кунна дахчуну 
дур ганахун, кӀа вила душ бивхьуний ва 
жуламур душгу бишин насу тӀий. «МурчӀун 
мурад – кӀивагу янин чани», – куну, бувцуну 
лавгун, бивхьуну бур кӀикку. КӀава куццуй 
шанаши бувну, душгу кьабивтун, лавгун ур 
цувагу шавай.

ЧантӀ увкуну, душ «мяммай» тӀий, 
аьтӀий бивкӀун бур. КӀичча ялавай бавчуну 
бур барцӀ. АьтӀий бивкӀун бур душ.

– Циван аьтӀий бура, душ? – 
цӀувххуну бур бурцӀил.

– Ина къабукан аьтӀий бура, – 
куну бур душнил.

– «Ва макара макран, куппара 
бакӀран!» – куну, хъап увкуну 
бувкуну бур бурцӀил га.

Яла душния хавар бакъа 
шинну, кӀирарду хьукун, 
щарсса дахчуну дур ина кӀа 
кӀикку къабивхьуссар, тӀий. 
Муниннин буттангу бавну 
бур цаламур душ паччахӀнал 
арснан хьуну ххуй-хъинну 
бушиву. Авчуну ур га 
душничӀан. Луглай, луглай 
лявкъуну бур ганан цала 
душ. Хъинну хӀурмат-
иззатрай кьамул увну ур 
куявналгу, душнилгу. 

Хъинну къумагу 
лавгун, цинма ккавкмур 
гикку душнил буттахь 
бувсун бур. «Бургу, 
ттул душ, – куну 
бур ганал, – щин 
кӀаланг дуркривгу  – 
цаннар, щин 
бартбису бувтривгу – 
цанмар»,  – куну.

«Ургу, ттул ппу, тти ина ттучӀату чунчӀав 
къагьантӀиссара, жува цачӀу оьрму бутлай 
бикӀантӀиссару», – куну бур душнил. Ппугу 
хъинну ххари хьуну ур.

Душгу, ппугу куннаяту кув ххарину, 
цаннал цаннаха хӀурмат буллай шадну 
оьрму бутлай кьабивтун, нагу гичча шинай 
шавай увкӀра.

Бищун	хIадур	бувссар	
Руслан	Башаевлул

ЛачIлачIу, интнил гъарал,
Дургьумур ххяххан дува,
Шюша къурду ва лухччив,
ЦIусса тIутIив ххяххан да.

Ххуйшиву интнил гъарал,
Куклушиву гьаварал,
Багъравусса мурхьругу
Багьсса хханссар щурщурдайн.

Бахттун Гъазиева

Ца зунттуя ца зунттуйн
Битай ссурул ккурттагу,
Гъарал вирхху чан шайхту,
Арулла рангирайсса.

МарцIшиву гъарал кIунтIал
Урттуйх дирт хьхьемнияргу,
ЧIапIая зизлазисса
Якьутру къахханссарив?

ЛачIлачIу, интнил гъарал,
Лухччинул мякь лиххан ба,
Хъузалал бивхьу захIмат
Ччай бурча бакIуйн бувккун.

Шанашу, ттул ххира душ,
ЦIурттигу шанай бурча.
Ина шанан бивкIукун,
Шанан дикIайча хьхьугу.

Шанашу, ттул чIивитIуй,
Мурадиран дур ссихьуй,
Мюрщи малаиктурал
Ххира буллай лякъивуй.

Шанашу, ляълужавгьар,
Дунияллул ххуйшивуй,
Баргъгу лавгунни шанан
КIюрххила бизаншиврул.

Ссавгу цIурттал дурцIунни,
Зурул симан тIиртIунни.
Шанашу, ттул ссурухIий,
Вин дуниял тIитIивуй.

КIюрххил вищал чантI учай
Кьанчуллалу хьхьиригу,
Тяхъасса чIурдал дуцIай
Щалара дуниялгу.

Шанашу, ттул чIивитIуй,
Дунияллул ххуйшивуй!

1. Цими ччан дуссар балугърал?
2. Цумур жанавар бивчIантIиссар 
шоколад дукарча? (ччиту, ккаччи, 
балчан)
3. Цумур жанаварданул накI 
хIачIарчан ивчIантIиссар инсан? 
(оьнбачI, гиппопотам, кIяла цуша, 
варани)

4. Чурххал цумур базулий чIяруссар 
ттаркIру? (бакIччаннай, бакIрай, 
бартканий)
5. Чурххал цумур базу зузиссар 
бацIаву дакъа? (ня, къюкI, ттиликI)
6. Чурххал цуми базурдалли бишив 
ттурчIащал цачIу байсса? (чурххал 
хьхьару, кьанслу, бурчу)

1. Ми дакъаний оьрму бакъассар …
2. Оьлил дулай …
3. Гъарал ларчIний ппалавн дуккай …
4. Муниву дукра шахьай …
5. ТIама кьукьай ганих …
6. ТIама ччурччукун личIай …
7. ХIинча кунма лахъисса, амма ххярклий бачайсса …
8. Ххуллийчувнан бишай …
9. Лелуххантрал «кару» …
10. Ччаннайн лаххай …
11. Ардарав ххяххай …
12. Чурххал базу …
13. Ссутнил хъирив дучIай …
14. Хьхьувай буккай лелуххи …

Сакин бувссар Сиянатлул

1 2

3 4

5 6

7 8

9 10

11 12

13 14

